ԱՄՓՈՓԱԹԵՐԹ  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՒ ՎԵՐԱԿԱՌՈՒՑՄԱՆ
ԵՎ ԶԱՐԳԱՑՄԱՆ ՄԻՋԱԶԳԱՅԻՆ ԲԱՆԿԻ ՄԻՋԵՎ «ՆԱԻՐԻՏ» ԳՈՐԾԱՐԱՆԻ ԲՆԱՊԱՀՊԱՆԱԿԱՆ ՎԵՐԱԿԱՆԳՆՄԱՆ ԵՎ ՌԵԳԵՆԵՐԱՑԻԱՅԻ ԾՐԱԳՐԻ ՆԱԽԱՊԱՏՐԱՍՏՄԱՆ ՀԱՄԱՐ ԴՐԱՄԱՇՆՈՐՀԻ ՆԱՄԱԿ-ՀԱՄԱՁԱՅՆԱԳԻՐՒ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽԱԳԱՀԻ ՀՐԱՄԱՆԱԳՐԻ ՆԱԽԱԳԾԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
 ՈՐՈՇՄԱՆ ՆԱԽԱԳԾԻ


	1. Արտաքին գործերի նախարարություն
	15.07.2025թ.

	
	№ 1111/38568-25

	Հայաստանի Հանրապետության և Համաշխարհային բանկի միջև դրամաշնորհ տրամադրելու մասին սույն նամակ-համաձայնագիրը ստորագրվել է 2025 թվականի հունիսի 26-ին և 27-ին: Բանկը՝ ի պատասխան Հայաստանի Հանրապետության  ֆինանսական օգնություն տրամադրելու դիմումի, համաձայնել է տրամադրել 1.5 մլն ԱՄՆ դոլարի չափով դրամաշնորհ՝ Նամակ-համաձայնագրով նախատեսված գործողություններն իրականացնելու համար:
Նամակ-համաձայնագրով սահմանված գործողություններն ուղղված են Նաիրիտ» քիմիական գործարանից առաջացող հանրային առողջության և շրջակա միջավայրի վրա ազդող ռիսկերը նվազեցնելու նպատակով համապատասխան Նախագծի նախապատրաստմանը: 
[bookmark: _GoBack]Նամակ-համաձայնագրի ուժի մեջ մտնելու կարգը սահմանված է 4-րդ՝ Ուժի մեջ մտնելը, հոդվածում՝ համաձայն որի.
4.01. Սույն Համաձայնագիրը ուժի մեջ չի մտնի մինչև Բանկին չներկայացվի բավարարող ապացույց այն մասին, որ կատարվել է հետևյալ պայմանը, այն է՝ Համաձայնագրի ստորագրումը և փոխանցումը Ստացողի անունից պատշաճ կերպով լիազորվել կամ վավերացվել է համապատասխան պետական մարմինների կողմից:
4.02. Սույն Համաձայնագրի ստորագրմամբ Ստացողը համարվում է ներկայացնող և հավաստիացնող, որ Ստորագրության Օրվա դրությամբ Համաձայնագիրը պատշաճ կերպով լիազորվել, ստորագրվել և փոխանցվել է Ստացողի անունից և պարտադիր ուժ ունի վերջինիս նկատմամբ՝ համաձայն իր դրույթների, բացառությամբ այն դեպքերի, երբ Ստորագրության Օրվանից հետո պահանջվում են լրացուցիչ գործողություններ. այդ դեպքում Ստացողը պարտավորվում է Բանկին ծանուցել այդ լրացուցիչ գործողությունների կատարումից հետո։ Նման ծանուցում տրամադրելուց հետո Ստացողը համարվում է ներկայացնող և հավաստիացնող, որ այդ ծանուցման օրվա դրությամբ Համաձայնագիրն ունի պարտադիր ուժ Ստացողի նկատմամբ՝ համաձայն իր պայմանների:
4.03. Բացառությամբ այն դեպքերի, երբ Ստացողը և Բանկը կհամաձայնեցնեն այլ պայմաններ, սույն Համաձայնագիրն ուժի մեջ է մտնում այն օրը, երբ Բանկը Ստացողին ուղարկում է իր կողմից 5.01-րդ հոդվածի համաձայն պահանջվող ապացույցների ընդունման մասին ծանուցում («Ուժի մեջ մտնելու օր»): Եթե մինչև Ուժի մեջ մտնելու օրը տեղի է ունեցել որևէ իրադարձություն, որը Բանկին իրավունք կտար դադարեցնելու Ստացողի՝ դրամաշնորհային հաշվից միջոցներ դուրս բերելու իրավունքը, եթե Համաձայնագիրը արդեն ուժի մեջ լիներ, ապա Բանկը կարող է հետաձգել վերոնշյալ ծանուցման ուղարկումը՝ մինչև այդ իրադարձության (կամ իրադարձությունների) դադարեցումը:
«Միջազգային պայմանագրերի մասին» օրենքի 11-րդ հոդվածի հիմքով՝ ՀՀ արտաքին գործերի նախարարությունը նպատակահարմար է գտնում Հայաստանի Հանրապետության և Վերակառուցման և զարգացման միջազգային բանկի միջև «Նաիրիտ» գործարանի բնապահպանական վերականգնման և ռեգեներացիայի ծրագրի նախապատրաստման համար դրամաշնորհի նամակ-համաձայնագրի վավերացումը կամ հաստատումը։
	Ընդունվել է ի գիտություն:

	2. Արդարադատության նախարարություն
	15.07.2025թ.

	
	№ /14,2,2,3/31281-2025

	Նամակ-համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ, Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նամակ-համաձայնագիրը ենթակա կլինի վավերացման Սահմանադրության 116-րդ հոդվածի 1-ին մասի 4-րդ և Միջազգային պայմանագրերի մասին օրենքի 10-րդ հոդվածի 2-րդ մասի 4-րդ կետերով: 
	Ընդունվել է ի գիտություն:

	3. Ֆինանսների նախարարություն
	31.07.2025թ.

	
	№ 01/5/16998-2025

	Հայաստանի Հանրապետության ու Վերակառուցման և զարգացման միջազգային բանկի միջև «Նաիրիտ» գործարանի բնապահպանական վերականգնման և ռեգեներացիայի ծրագրի նախապատրաստման համար դրամաշնորհի նամակ-համաձայնագրով Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:

	4. ՀՀ ՏԿԵՆ
Պետական գույքի կառավարման կոմիտե
	15.07.2025թ.

	
	№ ԴԽ/27.1/24142-2025

	«Հայաստանի Հանրապետության ու Վերակառուցման և զարգացման միջազգային բանկի միջև «Նաիրիտ» գործարանի բնապահպանական վերականգնման և ռեգեներացիայի ծրագրի նախապատրաստման համար դրամաշնորհի» նամակ-համաձայնագրով  «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:



 



